PRENTSA-BULEGOAK

Ezkutuko errealitate baten
ageriko punta

TXEMA RAMIREZ

spaldion, Prentsa-Bulegoena ohizko gaia dugu kazetarion

tertulietan. Egunero mezubideetako erredakzioetara

hamarnaka prentsagiri, komunikatu, txosten edota pren-
tsaurrekoen konbokatoria iristen da, maiz, aldez aurretik ino-
lako abisurik eman gabe gainera. Berriemaileak kexu ager-
tzen dira instituzio, alderdi edota sindikatuetatik egunero eta
barra--barra iristen den informazio-uholde horren aurrean.
Zer egin? Horixe da erredaktore-buruen eguneroko kezka.

Solasaldi horietan, Prentsa-Bulegoak hizpideaz gainera,
makina bat buruhausteren iturri ere bihurtu dira. Batzuen-
tzat propaganda-aparailu hutsak direnak, ezinbesteko albiste-

iturria dira besteentzat. Denak bat datoz, ordea, beste honetan:
P rentsa-Bulegoek mezubideen eguneroko lana baldintzatzeko
daukaten ahalmenean.

Auzi honen garrantzia ez da edonolakoa, Informazio-Kabi-
nete hauen kopurua urtez urte eta etengabe ugalduz joan
baita, batez ere «transizio politikoa» deitutako garaia hasi zene-
tik hona. Hasiera batean instituzio ofizialen babespean sortu
ziren. Baina alderdi politikoak ere azkar ohartu ziren garai
berriek planteatzen zuten erronka informatiboaz. Mundu eko-
nomikoa ezin zen atzean gelditu eta hainbat enpresek gauza
bera egin zuen, Komunikazio-Kabinetea sortu alegia. Ondo-
ren, sektore guztietara zabaldu da. Egun esan daiteke, gaurko
gizartean ez dagoela oihartzun zabala duen talderik Prentsa-
-Bulego sendorik gabe. Ezinbestekoak bihurtu dira mezubi-
deetan «presentzia» izan nahi duten talde, erakunde edota
elkarte guztientzat. Badirudi gainera, datozen urteotan pro-
zesu hau moteldu baino gehiago areagotu egingo dela.

DEFINIZIOA, HELBURUAK ETA METODOLOGIA

Aurrera segi aurretik, argitu dezagun lehenengo Prentsa-
-Bulegoak zer diren:

Prentsa-Bulegoak gizartearen aurrean eragina izan nahi
duten kultur nahiz gizarte, ekonomia edo politikaren munduko
erakundeen beharrizan informatiboak lantzen dituzten infor -
mazio-iturri aktibo, antolatu eta eskuarki egonlcorrak dira.

P rentsa-Bulegoek gizartean duten presentzia gero eta han-
diagoa izan arren, fenomeno hau ez dago batere ikertua, ezta
berorrek sistema informatiboan dituen ageriko ondorioak ere.
P rentsa-Bulegoek albistearen ekoizpen-prozesuaren muinean
eragina dutela kontuan izanik, ikerpen-falta hau are eta uler-
gaitzagoa gertatzen da.

Landugabeko ikergaia izateaz gainera, Prentsa-Bulegoen
fenomeno hau lanpostu berrien iturria ere bada. Gauden
garaian ez da txantxetako gauza. Azkenengo urteotan ehundaka

izan dira Euskal Herrian eta Espainian ere komunikabideeta-
tik Prentsa-Bulegoetara joan diren kazetariak, euren baldintza
ekonomikoak hobetu asmoz ala beste arrazoiek bultzaturik.

P rentsa-Bulegoen inguruan giza baliabideez gain, diru-egi-
tasmo ikaragarriak ere mugitzen dira. Honetan ere, iparame-
rrikarrak aitzindari ditugu kanpo-harremanetarako esparruari
dagokion ia guztiarekin gertatu ohi den legez. W. Lance Bennett-
-ek' azaltzen duenez (1983:41), Washington-go Etxe Zurian
diharduen staff zabalaren %30etik %50era bitarteak badu
zuzenean ala zeharka harreman zuzenik mezubideekin. Alberto
Moncada soziologo eta idazle ezagunak ere behin baino gehia-
gotan aipatu du estatubatuarrek kanpo-harremanetarako
duten «dohai» hau. «El nuevo poder informativo en Espana»
liburuan? aipatzen duenez (1991:56), EEBBetako Gobernuak
13.000 lagun baino gehiago du lanean zeregin honetan. Haue-
tatik 3.000 Pentagonoan. Etxe Zuriak eta Pentagonoak pare bat
prentsaurmko konbokatzen dute egunero. Lehendakaritzaren
egoitzatik 15-20ren bat prentsagiri bideratzen dira egunero
albiste-agentzi eta mezubide garrantzitsuenetara. Harrigarria
dirudien arren, sektore honetan ere, militarren nagusitasuna
nabaria da. Datu soil bat. Leek Martina eta Salomon Norman-
-en ustez (1990:104), 1980an, Aire-Indar Armatuek 600.000
albiste fabrikatu zuten®. Noam Chomsky eta E. Merman-ek
antzeko zifrak ematen dituzte (1990:52)*. Defentsa-Departamen-
duak urtero zenbait bilioi dolar inbertitzen du kanpo-harrema-
netan. EEBBetako armadak berak badu Kanpo-Harremane-
tarako eskola bat horretarako espreski sortua (Lance Bennett,
1983:41). Fundescoren azken urtekarian agertzen denez®,
1991n munduan dauden Komunikazio-Aholkularitzek 3,5
bilioi pezeta fakturatu zuten. Azpimarratu egin behar da kopuru
honen barruan Irudi Gabineteak eta Consultingak soilik sar-
tzen direla, hots, erakunde informatibotik kanpo dauden Pren-
tsa-Bulegoak. Ez dago jakiterik momentuz, erakunde infor-
matiboen barruan dauden bestelako Prentsa-Bulegoek (insti-
tuzionalak, alderdi politikoenak, sindikatuenak, e.a.) urtero
fakturatzen duten dirutza. Ikaragarria izan behar dela ez dago
dudarik. 3,5 bilioi horiek baino askoz gehiago ere bai.

Atlantikoa zeharkatu gabe, Estatu espainolean bertan badira
ere datu esanguratsuak. 1992an, adibidez, Madrilgo Gober-
nuak ia 2.000 milioi gastatu zuen (1.900 hain zuzen) Pre n-
tsa--Bulego erraldoia den ministeritza batean (del Portavoz del
Gobierno izenekoan). Bertan diharduen langile-kopurua 300
ingurukoa da, Administrazioak berak emandako datuen ara-
bera®. 1991ean, eta ASECOM (Asociacion Espariola de Asesores
de Comunicacién) elkartearen ustez, Estatuan Prentsa-Bule
goetan aritzen ziren kazetariak 4.000 ziren’.

Datuek hitzok baino hobeto adierazten dute fenomeno honek
gaur egun duen garrantzi paregabea.

Guzti honetaz sakontzea izan da ikerlan honen helburu
bakarra, hots Prentsa-Bulegoek gaur egungo sistema infor-
matiboan, komunizazio-prozesuan eta mezuan bertan duten
eragina ikertzea, ebaluatzea eta azaltzea. Hauxe izan da abia-
puntua eta asmoa. Espekulazioak alde batera utzi eta datuen
zehaztasuna aintzat harturik, hainbat ikerlari eta kazetariri
interesgarria gerta dakiokeen ikerketa burutzea izan da, beraz,
helburua.

Tesi honetan erabilitako metodologia azaltzera noakizue
ondoren. Lehenik, aipatu behar da hemen darabilgun metodoa,
funtsean deskriptibo analitikoa dela eta egindako ikerketetan
ikuspuntu kuantitatiboa eta kualitatiboak uztartu ditugula.
Guzti hau, ikusmira bat bera ere kanpoan gera ez zedin. Lan
honen egituraketa hankamotz gera zatekeen Umberto Eco
maisuaren aportazioagatik izan ez balitz. Berak emandako
aholkuei jarraiki®, hezur-mamitu dugu gure lana. Italiarrare n
ustez, hauxe litzateke ikerlan batek eduki beharko lukeen
aurkibidea (1989:140):

«(...) un indice-hipétesis habria de tener la siguiente estructura:
1.- Estado de la cuestion.

2.- Las investigaciones precedentes.

3.- Nuestra hipotesis.

4.- Los datos que podemos ofrecer.

5.- Analisis de los mismos.

6.- Demostracion de las hipotesis.

7.- Conclusiones y orientaciones para el trabajo posterior.

Lan-hipotesi honi atxekitu gara ahal den gehien, baina
behar den malgutasunez, noski. Hartara, bi parte nahiko ezber-
din bereizi dugu: Prentsa-Bulegoen deskribapena lehena eta
Prentsa-Bulegoen efektuak izenekoa, bigarrena. Lehenengo
parteak helburu deskriptibo-dibulgatiboa du, batipat. Bertan
Prentsa-Bulego baten eginbeharrak, funtzioak eta zereginak
deskribatzen dira.

Artikulu honen helburua, ordea, bigarren partean agertzen
diren hausnarketak, ikerketak eta ondorioak agertzea da.

«SEVILLANO KASUA»

José Manuel Sevillano Martin GRAPO+kidea zenaren herio-
tzaren inguruan sortutako nahasmenak ezerk baino hobeto
erakusten digu egungo sistema informatiboa iturri buokrati-
koen legitimazio itsuan noraino iritsi daitekeen. Kasu hau,
ezbairik gabe, Prentsa-Bulegoek gaur egungo gizartean duten
eraginaren paradigma bezala kontsidera daiteke.

José Manuel Sevillano GRAPO-kidea, 1990eko maiatzaren
25ean hil zen, Madrilgo Gregorio Maranon Ospitalean, gose-gre-
ban 177 egun egon ondoren. Kasu honen berezitasuna zera da,
Justizia Ministeritzak —bere Prentsa-Bulegoak argitara eman-
dako jakinarazpen ofizial baten bidez— preso hau hiltzat eman
zuela bederatzi egun lehenago, maiatzaren 16an hain zuzen.
Nahasmenak iraun zuen hiru orduetan, irratiek heriotza honen
berri eman zuten. Politikariek beren erreakzioak azaldu zituz-
ten eta Barne-Ministeritzak segurtasun-sistema bereziak eza-
rTi zituen balizko atentatuak ekiditeko. Sevillano oraindik bizi-
rik zegoela argitu zenean, mezubideen erreakzioa gogorra izan
zen, batipat irratien aldetik, beraiek izan baitziren heriotzaren
berri «primiziaz» eman zutenak.

Garai hartan Radio Euskadi irratiko korrespontsala zen
Inaki Gomez kazetariak —egun, emisora bereko Informatiboe-
tako burua— azaldu zion ikerlan honen egileari nahasmen
hau nolatan gauzatu zen.

Preso honek, bere taldekideek egin zuten antzera, 1989ko
azaroaren 30ean ekin zion gose-grebari gartzelako egoeraren
kontra protesta egiteko. Presoaren gogoz kontra elikatua izan
ondore, Sevillano Martin 1990eko maiatzaren 15ean Madrilgo
Gregorio Maranon Ospitalera eramana izan zen. Bere egoera-
ren larritasunaz oharturik, DGIP (Direccién General de Insti-
tuciones Penitenciarias) delakoak Barne eta Justizia ministe-
ritzak jakinaren gainean jarri zituen, presoaren heriotza
momentu batetik bestera gerta baitzitekeen.

Nahasmen informatiboa maiatzaren 16ko goizaldean gertatu
zen. Gregorio Maranon Ospitaleko mediku batek GRAPO-kideen
gose-greba jarraitzen zuen DGIPeko sendagileari, Sevillano
«esta fiambre» (sic) esan omen zion, Inaki Gomez kazetariak
konfimatu zuenez. Justizia Ministeritzaren Prentsa-Bulegoak,
DGIRXko bertsioa ontzat emanez, komunikatu bat kaleratu
zuen goiz hartako 12:43etan, Sevillano presoaren heriotzare n
berri emanez. (ragarritako heriotza baten kronika» balitz
bezala, jakinarazpenaren egileak hauxe idatzi zuen®:

«(..) esta manana ha fallecido por paro cardiaco el recluso José
Manuel Sevillano Martin».

Gezurrezko albiste hau Barne eta Atzerri Arazoetarako
ministeritzetara ere igorri zen. Azkenengo honek, gainera,
GRAPOkideen elkartasunez protestak egon ziren Europako
herrietako Enbaxada eta Kontsulatu guztietara bidali zuen.

Ordutik aurrera —albistea bertan behera geratu arte— irra-
tiek era guztietako erreakzioak bildu zituzten. Egun hartan, gai-
nera, alderdien arteko bilera garrantzitsua zegoen Diputatuen
Kongresuan. Informazio hau jarraitzen zuten informadoreek
egoera hau aprobetxatu zuten politikarien adierazpenak bil-
tzeko. Hiru ordu horietan —15:36ak arte'>— José Manuel Sevi-
llano Martin «ofizialki» hilda egon zen mundu guztiarentzat.

José Luis Corcuera Barne ministroak, adibidez, zera esan
zuen, bitarte horretan'':

«Se han dado instrucciones a las fuerzas de seguridad para que
extremen preventivamente toda la vigilancia en el supuesto
de que alguien pueda pensar que el GRAPO actiie como con-
secuencia de lo que ha ocurrido esta manana.

El Gobierno ha hecho todo lo que esta en su mano para evitar
la muerte de quienes se pusieron en huelga de hambre. No
puedo sino mostrar mi extranieza ante el extremo a que puede
llegar el sectarismo y el dogmatismo de alguna gente».

Argi zegoen, beraz, ministroak berak ere Sevillano hiltzat
ematen zuela. Gauza bera gertatu zitzaien kazetariek beren
iritzia galdetu zieten pertsona guztiei: José Esteban, GRAPO-
-kideen abokatua, Torturaren Aurkako Elkartearen presiden
tea zen Fernando Salas, Abokatuen Elkarte Libreko bozera-
mailea zen José Luis Galani eta beste hainbat politikariri.

Haatik, Francisca Villalba, Sevillanoren abokatua harrituta
gelditu zen bere iritzia jakin nahi zuten kazetarien aurrean,
emakume honek egun berean —goizeko 8etan— bizirik ikusi
baitzuen preso hau. Harridurak harridura, kazetariak Grego-
rio Maranon Ospitalera deika hasi ziren eta orduan argitu zen
mordoiloa.

Sevillano presoa oso larri zegoen, baina ez hilda, adierazi
zuen aipatu ospitaleko Osasun-Atentziorako zuzendaria den
José Manuel Ollerok'?, bapatean eratu zen prentsaurreko
batean. Gertakari hau eguerdiko 13:30etan izan zen*. Balizko
heriotza honen gezurtapena ez zen iritsi 15:36ak arte. Ordu
horretan, Justizia Ministeritzak beste ohar bat kaleratu zuen
aurrekoaren edukina deuseztatuz. Bertan, hauxe aipatzen
zen':

«En la actualidad [José Manuel Sevillano] presenta pulso débil,
electroencefalograma con trastornos corticosubcorticales sin ser
plano en el momento actual».

Mataza hau behin-betikoz argitu zenean, mezubideek gogor
gaitzetsi zuten Justizia Ministeritzak erakutsi zuen urdurike-
ria. Irratien kasuan kritika hauek bortitzagoak izan ziren,
beraientzat ere, nahasteak iraun zuen bitartean, Sevillano

«hilda» egon baitzen eta halaxe zabaldu zuten orduero ematen
diren albistegi laburretan.

Kasu honen eragileak ondorengo bi hauek izan zirela esan
dezakegu: sendagileen arteko gaizki-ulertzea —esta fiambre»
delako esaerarena— batetik, eta Justizia Ministeritzaren urdu-
rikeria, bestetik (halako gertaera baten aurrean, «dena prest»
zegoela erakutsi nahia).

Aitzitik, «Sevillano kasuaren» ondorioak eta planteatzen
dituen hausnarbideak askoz sakonagoak dira, gure ustez. Alde
batetik, argi geratu zen kazetariek iturri burokratikoei atxekitzen
dieten sinesgarritasuna oso handia dela, hasiera batean behin-
tzat inor gutxik kuestionatu baitzuen Justizia Ministeritzatik
zetorrmjakinarazpena. Baina, balizko heriotzaren iturria pre-
soaren ingurukoak izan balira (sendia, abokatuak, e.a.) sines-
garritasun-maila berbera emango al zioketen?, ala aireratu
aurretik alderatuko zuketen iturri burokratiko batekin, hots,
Justizia Ministeritzarekin?

[turri burokratikoen nagusitasunak eragin dezakeen dis-
tortsioa sutsuki azpimarratu dute zenbait adituk. Hauxe da,
ezbairik gabe, adibiderik garbiena. Mezubideek iturri ofiziale-
kiko duten konfidantza bizirik zegoen gizonezko baten herio-
tza iragartzera ailegatu zen.

Informazio-iturri ofizialekiko antzematen den atxekimen-
dua ez da, ordea, Prentsa-Bulegoek sortarazten duten efektu
bakarra. Ikerlan honetan informazio-iturri ez ofizialen bazter-
keta argiro erakusten duten datuak ere azaltzen dira. Baita
ere erakusten da Prentsa-Bulegoek mezubideen agenda zen-
bateraino baldintzatzen duten eta, guzti horren ondorioz, kaze-
tarien ohikeriak nola gehitzen diren.

LANDURIKO HIPOTESIA ETA EGINDAKO [KERKETAK

Guzti honek bide ematen digu ondorengo hipotesia plaza-
ratzeko: Prentsa-Bulegoek komunikazio-prozesuan esku har-
tzen duten elementuen jokaera aldatzen dute. Prentsa-Bulegoek

egun lortu duten garrantzia ikusirik, albisteen hautaketa-pro-
zesua baldintzatzeko daukaten ahalmena beste edozein era-
kunde informatibok duen adinakoa dela argiro demostratu-
rik gelditzen da ikerlan osoan zehar. Era horretan, Prentsa-Bule-
goen bidez datozen notiziek hautatuak izateko aukera askoz
gehiago daukate. Arrazoia oso sinplea da: bigarren kasuan,
iturriak «profesionalizatu» egin direlako eta erakunde infor-
matibo bakoitzaren ohitura eta ezaugarrietara hobeto egokitu
direlako.

Ikerketak lantzerakoan eta abiapuntu gisa, ontzat eman
ditugu Van Dijk-ek" berak gurea bezalako ikerketa bat lan-
tzerakoan luzatzen zituen galderak (1990:142):

«,Cudl es la naturaleza de los diferentes textos input o textos
fuente? s Como los escuchan y leen los periodistas y como se
entienden y representan cognitivamente? ;Qué informacion
procedente de estos textos fuente se enfoca, selecciona, resume
o procesa de otra manera para su posible uso en los procesos
de produccion de un texto periodistico? ¢Como ocurre esto?
¢/Quiénes estan implicados en los muchos tipos de interac-
cién verbal a través de los cuales estos textos fuente llegan a
ser asequibles: las entrevistas, las llamadas telefonicas, las
conferencias de prensa o hechos similares en los que los perio-
distas salen al encuentro de posibles fuentes informativas y per-
sonajes de la noticia? ¢, Cudles son las diferentes reglas y limi-
taciones de este tipo de encuentros y en qué situaciones tie-
nen lugar?

Hauexek izan dira ere, neurri handi batean, geuk geure
buruari egin dizkiogun galderak. Jakin nahi genuen, baita ere,
kazetariek Prentsa-Bulego ezberdinei buruz daukaten iritzia,
zeintzuk diren beraientzat sinesgarritasun gehien eta gutxien
daukatenak, horren arrazoiak eta abar luze bat. Metodologi
kontuetan, oso baliagarria gertatu zaigu bere garaian Leon V.
Sigal-ek New York Times eta The Washington Post egunkarien
iturriei buruz egindako ikerketa. Lagungarria, batez ere, iturriak
sailkatzerakoan eta muestrak hautatzerako orduan.

Galdegai guzti hauek argitzeko lau ikerketa burutu ditugu.
Hauexek dira bere izenburuak eta definizio laburra:

* Madrilgo Gobernuaren informazioardcin egindalco ikerketa.
Prentsa-Bulegoek kazetari-produkzioarekiko burutzen
duten bitartekaritza-lana argitzea helburu bezala izan
duen ikerketa, zenbait testu input eta output-ekin izandako
aldaketak analizatuz. Zehazki ikerketa honetan bi testu-
-mota alderatu ditugu. Batetik, Bozeramailearen Minis-
teritzatik ateratako prentsa-oharrak (input) eta bestetik
«Efer eta «Eurgpa Press» albiste-agentziek, prentsa-agiri
horietan oinarriturik komunikabide guztietara igorri zituz-
ten informazioak (output).

¢ Inforpress Consulting-ak egindalco inkesta. Europako zazpi
herritan, Prentsa-Bulegoen onespenari buruz Aholkularitza
honek egindako milatik gorako inkesten laburpena.

¢ Prentsa-Bulegoen presentzia prentsan (ikerketa konparatiboa
1978-1992). Prentsa-Bulegoek izandako ugalketaren islada
efektiboa neurtu nahi izan duen ikerketa. Honetarako,
«El Pais», «Abc, «El Correor, «Eginv eta «Deia» egunkarietako
politika-orrialdeetan azaldutako albisteen ikerketa burutu
da.

¢ Kazetariek Prentsa-Bulegoei buruz duten iritzia. Espainia
zein Euskal Herriko mezubideetako 70 zuzendari eta erre-
daktore-buruen artean egindako inkesta zabala (hogeita
bost galderetako itaunketa).

ONDORIO NAGUSIAK

Aipatu ikerketak burutu ondoren hauexek izan dira atera
ditugun ondoriorik garrantzitsuenak:

PRENTSA-BULEGOAK BEHARREZKOAK DIRA

I.- Egungo sistema informatiboan, Prentsa-Bulegoek bete -
tzen duten funtzioa beharrezkoa, positiboa eta sozialki onar -
tua da. Hala uste du medioetan diharduen kazetarien gehien -
goak eta hala dakusate ere enpresa periodistikoelk.

Kabinete hauek ez balira, asmatu egin beharko genituzke.
Egun, dagoen medioen zerrenda oso zabala da. Mezubide guz-
tien eskakizunak behar bezala atenditzea eta erantzutea ez da
lan makala garai honetan. Betekizun hori zailagoa da oraindik
jendarteko iritziarengan eragina izan nahi duen edozein albiste-
-iturrirentzat. Horretan datza Prentsa-Bulegoen beharra eta
izana, beharrizan informatibo horien garapenean alegia.

Errepikaezinak dira transizio politikoaren hasieran, kazetari
eta politikarien artean inolako bitartekaririk gabe suertatzen
zirenharreman zintzo eta dresko» haiek. Alde batetik, medioak
—eta, beraiekin batera, beren lehentasun informatiboak—
etengabe biderkatu direlako azken hemezortzi urteotan. Eta bes-
tetik, politika egiteko erak aldatzen ari direlako. Garai har-
tako politikari trebatu gabeko haiek, edozein momentutan tele-
fonoa hartzeko prest zeuden berberak, orain idazkariz eta pren-
tsa-ardradunen babesaz inguraturik daude. Edozein elka-
rrizketa edota argibide-eskakizunek «bitartekari» honen esku-
tatik pasa behar du.

Prentsa-Bulegoak beharrezkoak izateak ez du esan nabhi,
ordea, kutsatu gabe daudenik. Kazetari gehienen aburuz, Pren-
tsa-Bulegoak albiste-iturri beharrezkoa baino «nteresatua»
ere badira. Horrezaz gain, bada Prentsa-Bulegoen botere eta
ugalketaz oso kritikoa azaltzen den sektore garrantzitsua (heren
baten inguruan gutxi gorabehera). Hauen iritziz, erakunde
hauen lana «kaltegarria» da. Ez dira beraien informazioez fido
eta medioetan daukaten islada «gehiegizkoa» dela pentsatzen
dute.

IL.- Prentsa-Bulegoa sektore guztietan erabat ezarrita dagoen
fenomenoa da. Kazetari eta politikarien arteko harremanen nor
malizazioa eta Prentsa-Bulegoen ugalketa parez pareko fenomeno
dira.

Egun ez da gizartearen aurrean bere mezua era egonko-
rrean zabaldu nahi duen Prentsa-Bulegorik gabeko elkarte-
rik. Baliabide gutxiago ala gehixeagorekin, baina medioak aten-
ditzeko nolabaiteko azpiegitura beti izango dute.

Bestalde, argi ikusi da ere Prentsa-Bulegoek zerikusia izan
dutela bizitza politikoaren normalizazioan. Adibidez, Prentsa-
-Bulegoen lana zenbat eta landuagoa izan, politikari eta kaze-
tarien arteko harremanak hainbat eta hobeto abiatu dira nor-
maltasunaren bidetik. Normaltze horretan beste faktore batzuk
ere esku hartu dute, hala transizio politikoaren garapenak,
nola egituraketa instituzionalaren bilakaerak, e.a.

Informazioaren munduarekiko erakarmen berezia erakus-
ten du ekonomia eta negozioen munduko sektoreak. Berau
izan da praktikan ere Prentsa-Bulegoen funtzioak eta beha-
rrizanak ondoen zehaztu dituena. Baina azkenengo urteotan
izan den Prentsa-Bulegoen hazkundeak kazetarien albisteen
selektibitate-maila zorroztu egin du. Hala adierazten du ondo-
rengo datu honek: igorritako informazio ekonomiko guztieta-
tik, kazetariei %21ak soilik laguntzen die artikulu bat egiten.
Beraz, sekzio honetako kazetari batek egunero hamar pren-
tsagiri jasotzen baditu, zortzik paperontzian amaitzen dute.
Hainbeste presio eta interes korapilatzen diren sektore hone-
tan, selektibitate-maila hau kazetarien profesionaltasunaren
aldeko adierazle garbia da.

Sektore honekin jarraituz, esan baita ere, Estatu espaino-
leko enpresek atzerrira igortzen duten informazio-kopurua
Europako baxuenetarikoa dela. Datu hau are eta ulergaitzagoa
egiten da, atzerritik datozen prentsagiriek herri guztietan dau-
katen argitaratze-maila oso altua dela kontuan hartzen bada
(%65a).

SISTEMA INFORMATIBOAREN MORAL BIKOITZA

III.- Prentsa-Bulego guztiek ez dute tratu bera jasotzen mezu -
bideen aldetik, batzuen eta besteen artean dauden aldeak oso
garrantzitsuak bait dira. Kazetarien ustez, «Prentsa-Bulego
bakoitza desberdina da, mundu bat da». Ezberdintasun hauelk
nabaro ikusten dira «sladatze maila», sinesgarritasuna eta era -
ginkortasunaren balorealk alderatzerakoan.

Eraginkortasunari dagokionez, Prentsa-Bulego instituzio-
nalak dira balore altuenak dituzten Kabineteak, nahiz eta

sinesgarritasun-maila nahiko baxua izan. Ondoren, alderdi
politiko/sindikatuen Prentsa-Bulegoak kokatzen dira eta Ekono-
mia eta negozioen munduko Kabineteak. Hiru Pentsa-Bulego
mota hauek portaera nahiko koherentea erakusten dute (sal-
buespen bat edo beste izan ezik) guk egindako ikerketetan.
Hau da, daukaten presentzia, sinesgarritasuna eta eraginkor-
tasuna nahiko bateratsu doaz.

Ez da gauza bera gertatzen, ordea, Herri-Mugimendu eta
Erakunde Ez Gubernamentalen Prentsa-Bulegoekin. Kabinete
hauek sinesgarritasun handiena izan arren, beraien presentzia
eta eraginkortasuna oso baxua da. Portaera honek agerian
uzten du sistema informatiboak darabilen moral bikoitza. Pren-
tsa-Bulego batzuk —instituzionalen kasua lekuko— sinesga-
rritasun-maila nahiko moderatua izan arren, daukaten era-
ginkortasuna oso altua da (handiena, kasu honetan). Beste
batzuk berriz (Herri-Mugimendu/Erakunde Ez Gubernamen-
talak) sistema beraren marjinazioa eta ahanztura nozitu behar
dute, nahiz eta sinesgarritasun-maila oso altua izan. Feno-
meno honen arrazoiketan beste faktore batzuek —albistega-
rritasun-maila, aurkezpena, e.a.— esku hartuko dute ziuraski,
baina ez dira gai izango tamaina honetako bidegabekeria hau
justifikatzeko. Kontraesan honek garbiro azaltzen du ere, gaur
egun badela albiste-iturri «onak» eta ez <hain onak» bereizten
dituen sistema, zeinaren irizpideak ez diren oinarri objektiboe-
tan finkatzen, botere politiko eta ekonomikoarekiko duten
kokapenaren arabera baizik.

Bestalde, ikerlan honetan argi geratu da ere, Komunika-
zio-Aholkularitzak dela sailkapen guztietan kontsiderazio baxue-
nak aurkezten dituen Prentsa-Bulego mota. Halaxe suertatu da
presentzia, nahiz sinesgarritasun edota eraginkortasunari
buruz lortu ditugun emaitzetan. Esan bide daiteke, beraz, bere
papera ez dagoela onarturik gaurko sistema informatiboan.
Fenomeno honen arrazoiak zehatz-mehatz azaltzeak beste iker-
keta bat mereziko luke. Aurrera dezagun, halere, arrazoi posi-
bleenetariko bat: kazetariek Kanpoko consulting-ekiko duten
mesfidantza. Berriemaileek egun Prentsa-Bulego gehienekiko
erreparo handiak badituzte, errezelu hauek handitu egiten

dira iturri batek erakunde hauetako baten zerbitzuak «aloka-
tzen» dituenean. Jasotako datuen arabera argi dago, beraz,
consulting-ek kazetarien artean ez dutela oraindik irudiaren
froga gainditu, nahiz eta batzuk irudi-aholkulari gisa funtzionatu.

IV.- Egonkorrak, instituzionalak eta eskura-errazak diren
albiste-iturriek lehentasun nabaria dute medio guztietan. Bal -
dintza hauel betetzen ez dituzten iturriak sistematikoki zoko -
ratuak gelditzen dira. Guzti honelkc mezuaren uniformizazioa eta
errealitatearen distortsioa ekar dezalke.

Albiste-iturri ofizialen nagusitasuna frogatzen duten datu
ugari aportatzen dira ikerlan osoan zehar. Guztietan, botere poli-
tikoak nahiz ekonomikoak medioen dinamika baldintzatzeko
daukan ahalmen sendoa argiro frogaturik geratu da. Botere
ezberdnek zeregin hauetan inbertitzen duten dirutza ikara-
garrien berri ere eman dugu. Hainbat adituk ere azpimarratu
du botereak duen gaitasun hori. M. Wolf-en lekukotasuna
dugu orain aipagai'® (1987:256):

«La capacidad de suministrar informaciones fiables es mayor
para las instituciones, entes o aparatos que puedan programar
sus actividades satisfaciendo la continua necesidad de los
media de tener que cubrir acontecimientos programados con
anterioridad (para poder organizar racionalmente la distribu-
cion de los medios y los recursos disponibles).

‘Esta ventaja todavia es mayor para aquellos organismos que
pueden disponer de un portavoz cuyas declaraciones sean
noticiables o bien de fuentes que se pongan a disposicion de
los periodistas con un breve preaviso, suministrandoles a
tiempo las informaciones que necesitan, sin que ello cueste
nada a los mismos periodistas’ (Gans, 1979:122). Las fuentes
que responden a dichos requisitos organizativos de los media
son obviamente las vinculadas a las instituciones, érganos
oficiales, grupos de poder, etc.».

Baina, albiste-iturri ofizialen nagusitasun honek beste itu-
rri askoren marjinazioa dakar sarriro. Zokoraketa horren adie-
razle nabaria da ikusi berri dugun Herri-Mugimendu/Era-
kunde Ez Gubernamentalen Prentsa-Bulegoekin gertatzen den
bazterketa. Transnazionalak nagusi diren sistema informa-

78



PRENTSA-BULEGOAK

TXEMA RAMIREZ

tibo honetan, komunikazioaren handikiak (Berlusconi, Mur-
doch, Berstelman, e.a.) jainko berrien antzera goraipatuak
diren garaion, informazioa ikuskizuna bihurtzeko zorian gau-
den honetan, presio-taldeek marraztu duten eszenatoki ilun
honetan, baliabide gutxi duten albiste-iturriek oso zaila dute
medioek ezartzen dituzten pasabideak eta oztopoak gainditu eta
hartzailearengana modu duin batez helaraztea.

Haatik, oso zaila izan arren, tesian zehar komunikazio alter-
natiboaren eremuan aitzindari izan diren zenbait esperientzia
aztertu dira (Lurraldea-ren kasua). Berau, ordea, ez da baka-
rra. Horregatik, esan dugu, egoera txarrenean egonda ere, eta
mezubide gehienak bere kontra izan arren, edozein albiste-itu-
rrik bere esku dituen baliabide apurrak irudimenez eta modu
berritzailez erabiltzen baditu, bere mezua herritarrengana hela-
raztea lor dezakeela. Makilatxo miresgarririk egon ez arren,
—are gutxiago komunikazioaren munduan— zenbait formula
posible eskaini dugu (kazetarien ohikerien ezagutza eta ata-
rramendu irudikorra, albistegarritasun-balore propioen pro-
mozioa, €.a.).

Egun nozitzen dugun medioen kontzentrazioaren ondorioz
eta albiste-iturri ofizialek duten nagusitasun horren erruz,
mezuaren uniformizazioa gero eta handiagoa egiten ari da.

Guzti horren ondorioz, hartzaileok mezubideen bitartez
errealitateaz jasotzen dugun somaketa guztiz desitxuratua
izan daitekeela esan dugu. Martina Leek eta Norma Salomon
adituek EEBBetako mezubideekin egindako ikerketa batean
argki frogatu zuten azkenengo hau. Datu bat. 1989an, adibi-
dez, TB kateek Bush familiaren zakurrari, «<Millierri, hain zuzen,
kobertura gehiago eman zioten, presidentearen zenbait gober-
nukideri baino. Atlantikoa zeharkatu gabe ere, hemen, gure
artean, gogora ekarri dugu «Sevillano» kasua.

Primitivo Carbajo'” kazetari galizarra bat dator iritzi haue-
kin. Bere ustez, egun mezubideek «kontrabotere aren izaera»
galdu dute. Horren aurrean, «boterearen agindupeko kazeta-
ritza» sortzen eta hedatzen ari da (1993:17):

¢(...) un periodismo de servizo indiscriminado ao poder, como
en ocasions abondo evidéncia a relacion dos meios cos gabi-
netes de prensa, é un periodismo de rentincia no fundamen-
tal e merce dunha sociedade democratica a factura de des-
crédito que tamén se esta producindo en moitos casos».

V.- Prentsa-Bulegoek, batzuetan, indar faltikoen antzera fun -
tzionatzen dute. Horrek ez du estaltzen, ordea, prentsa-ardu -
radun gehienen eginbide zuzena.

Tesian zehar ikusi da ere Prentsa-Bulegoek indarrean jar
dezaketen presioen sorta (informazio-ukapena, publizitatea-
ren txantajea, filtrazioak, desinformazioak, e.a.). Inkestatu-
tako kazetarien gehiengo zabal batek —%70ak— Prentsa-Bule-
goetatik noizbait presioak jasan dituela aitortzen du. Bestalde,
beste sektore garrantzitsu batek —%28,8k— sobornoa onartu
duen kazetariren bat ezagutzen duela ere agertzen du.

Datu hauek ezin dute estali, ordea, egunero euren zeregin
p rofesionalak duintasunez betetzen dituen hainbat prentsa-ar-
duradunen eginbidea. Zaila, edo —hobe esanda— ezinezkoa li-
tzateke, prentsa-arduradun «on» eta «txarren» artean halako sail-
kapen artifizialik gauzatzea. Manikeismo antzua litzateke, bes-
talde.

LAN SORTZAILEAREN MURRIZKETA

VI.- Kazetarien ohikeriez baliatzen direnez, Prentsa-Bulegoek
kazetarien produkzioa bera ere baldintzatzen dute, ohilceriaren
bidetik gero eta gehiago sakonduz eta kazetariaren lan sor -
tzailea murriztuz.

Gai honen inguruan egindako ikerketan argiro azaldu da
hau. Prentsa-Bulegoak zenbat eta gehiago ugaldu kazetaritza-
-produkzioa bera ere gehiago «agitu» da. Nabaro frogaturik
geratu da hau Prentsa-Bulegoen presentziari buruz egindako
ikerketa konparatiboan (1978/1992). Hamalau urteko aldea
nahikoa izan da Kabinete hauen eragina argi eta garbi ikusteko.
Egun, Prentsa-Bulegoen bidez datozen albisteak %52 diren
bitartean, 1978an %30 besterik ez ziren. Portzentaia berbe-

rean murriztu da kazetariaren lan sortzailea. 1978tik 1992ra
bitartean kazetariak landutako albisteak %44tik %22ra pasa
dira.

Datu hauek hobeki interpretatu ahal izateko, kontuan izan
behar dugu kazetariak oso lanpeturik daudela, normalean.
Sarritan gertatzen da albisteentzat uzten den tokia gehitu egi-
ten dela medioetan, nahiz eta notizia horiek egiteko denbora eta
erreportarien kopurua berdinak izan. Egoera horretan, kaze-
tariek —logikoa denez— lan gutxien sortarazten dieten gerta-
kizunetara joko dute, hots, aurrez iragarririk dauden jazoere-
tara, edota «erieginal» datozen agiri eta oharretara. Egoera
horretaz jabeturik, Prentsa-Bulegoek testuinguru honi etekin
nabariak ateratzen dizkiote. Horretan datza bere eraginkorta-
sunaren gakoetariko bat. Egoera honetan, etekin gehien ate-
ratzen dituzten Prentsa-Bulegoak profesionalki ondoen hor-
niturik daudenak dira. Eta jakina, botere a rm ingurukoak dira.

Beraz, alde horretatik ikusita, garbi dago ohikerian oinarri-
tzen diren albiste guzti horiek indarrean dagoen status quo-aren
alde jokatzen dutela. Mark Fishman nabaro mintzo zen auzi
honi buruz®® (1980:178):

«El periodismo de rutina transmite una concepcion ideologica
del mundo. En definitiva lo informado por los hombres de
prensa no es lo que realmente acontece, ni lo que realmente
experimentan los participantes en los sucesos noticiables o
sus observadores. En lugar de ello, el periodista termina por
urdir una historia en torno a los ‘datos rigurosos’, definicién
que remite a las categorias burocraticas y a los sucesos buro-
craticamente definidos que los funcionarios oficiales quieren
y necesitan que acontezcan.

VIL.- Eztabaida politikoaren eraginpean dauden gaiak ulki
tzen direnean, Prentsa-Bulegoen eragina nabarmenli murriz
ten da, mezubide bakoitzak duen orientabide ideologiko